
Isiginnaartitsinermut inatsisissatut siunnersuut pillugu § 36 naapertorlugu 
apeqqummut nr. 2009-96-imut akissut

Inatsisartut  suleriaasianni 36,  imm. 1 naapertorlugu 4.  oktober  2009-mi Naalak-
kersuisunut ima apeqquteqarputit:

Isiginnaartitsinermut inatsisissaq saqqummiunneqartussaq sooq unitsinne-
qarpa?

Akissut: Kultureqarnermut  Naalakkersuisutut  ajuusaarutigalugu  nalunaarutigisa-
riaqarpara  isiginnaartitsineq  pillugu  inatsisissatut  siunnersuut  UKA  2009-mit 
tunuartinneqarmat.
Imaanngilaq  isiginnaartitsinermut  tunngasut  tunulliunneqartut  imaluunniit  isigin-
naartitsisartut ukiorpassuarni kissaataat eqqumaffiginngikkiga.

Isiginnaartitsineq  pillugu  inatsit  akisussaassuseqartumik  aningaasaqarnermut 
politikeqarnissamik Naalakkersuisut  tamarmiullutik  ilungersuuteqarnerat  taamaat-
tumillu  suliniutinik  nutaanik  tamanik  nalileeqqissaartoqartariaqarneranik  taamaal-
laat pissuteqarluni unitsikkallarneqarpoq.

Pingaarutillit  ilagaat  assersuutigalugu  ilinniartitaanermut  tunngasunik  salliutitsiin-
narnissaq.  Taamaattumik  isiginnaartitsineq  pillugu  inatsisissatut  siunnersuutip 
isumaliutigeqqinnissaanut periarfissaqarusuppunga, siunnersuutillu ilaata ilinniarti-
taanermut atatinnerullugu ilanngunneqarsinnaanera periarfissaqarnersoq misissor-
lugu.

Erseqqissaatigerusuppara isiginnaartitsineq pillugu inatsit uannut pingaarutilerujus-
suummat, 2010-llu ingerlanerani saqqummiunneqarsinnaanissaa kissaatigigakku.

